
MALTA

QORTI TAL-MAĠISTRATI (MALTA)
bħala Qorti ta’ Ġudikatura Kriminali

MAĠISTRAT DR. NADIA H. VELLA 
B.A., LL.D., Dip. Trib. Eccl. Melit., 


Seduta ta’ nhar it-28 ta’ Ottubru 2024

Il-Pulizija
(Spettur Audrey Micallef)

vs.

Godwin Tabone
detentur tal-karta tal-identità bin-numru 0561887M


Kawża Numru: 7474/2024

Il-Qorti,

Rat l-akkużi miġjuba fil-konfront ta’ Godwin Tabone ta’ sitta u tletin (36) sena, iben Godwin Tabone, Elisabeth née Ancilleri, imwieled nhar l-1 ta’ Diċembru 1987 ġewwa l-Fgura, residenti ġewwa Blue Lodge Court, Flat 6, Triq il-Bużbież, Marsaskala, detentur tal-karta tal-identità bin-numru 561887M.

akkużat talli nhar is-26 ta’ Settembru 2024 bejn il-ħinijiet ta’ 19:00hrs (ta’ filgħaxija) u l-għaxra u nofs ta’ filgħaxija (10:30p.pm) f’diversi postijiet ġewwa dawn il-Gżejjer b’diversi atti magħmulin f’ħinijiet differenti iżda li jiksru l-istess dispożizzjoni tal-Liġi u li kienu magħmula b’riżoluzzjoni waħda.

1) Għamel inġurji jew theddid mhux imsemmija banda oħra fil-Kodiċi Kriminali lill-eks mara tiegħu u cioe Sefora Tabone jew jekk kien ipprovokat inġurja b’mod li ħareġ barra mil-limiti tal-provokazzjoni. 

2) Permezz ta’ xi network jew apparat ta’ komunikazzjoni elettronika hedded li jagħmel xi reat, jew li bil-ħsieb li jġiegħel lill-eks mara tiegħu Sefora Tabone tagħmel xi ħaġa jew għamel użu ieħor mhux xieraq bih.

U iktar talli fl-istess dati, ħinijiet, postijiet u ċirkostanzi 

3) kiser Ordni ta’ Trażżin mogħtija lilu mill-Maġistrat Dr. Monica Vella nhar it-8 ta’ Settembru 2024 u dan bi ksur ta’ Artiklu 382A tal-Kap. 9 tal-Liġijiet ta’ Malta. 

4) U aktar talli kkommetta reat waqt li kien taħt Ordni ta’ Probation liema sentenza ngħatat mill-Qorti tal-Maġistrati preseduta mill-Maġistrat  Dr. Monica Vella nhar it-08 ta’ Settembru 2024 liema sentenza saret definittiva u ma tistax tiġi mibdula. 

5) Barra minn dan, l-imputat Godwin Tabone huwa akkużat talli rrenda ruħu reċidiv u b’sentenza mogħtija mill-Qorti tal-Maġistrati (Malta) liema sentenza hija definittiva u ma tistax tiġi mibdula ai termini tal-Artikolu 49 u 50 tal-Kap. 9 tal-Liġijiet ta’ Malta.

Il-Qorti ġiet mitluba wkoll sabiex:

1. toħroġ Ordni ta’ Protezzjoni inkluż fil-mori tal-kawża kontra Godwin Tabone a benefiċċju tal-eks mara tiegħu u cioe Sefora Tabone u l-familjari tagħha u dan fit-terminu tal-Artikolu 412C tal-Kap. 9 tal-Liġijiet ta’ Malta. 

2. f’każ ta’ ħtija tipprovdi għall-persuna ta’ Sefora Tabone u l-familjari tagħha sabiex jinżamm il-buon ordni flimkien mal-piena applikabbli mar-reat torbot lil Godwin Tabone b’obbligazzjoni tiegħu nnifsu taħt penali ta’ somma flus li tiġi ffissata minn din il-Qorti bl-applikazzjoni tal-Artiklu 383 et seq. tal-Kap. 9 tal-Liġijiet ta’ Malta għal żmien illi tħoss xieraq. 

3. minbarra li tinfliġġi l-pieni stabbilit mil-Liġi tordna lill-imsemmi Godwin Tabone sabiex iħallas l-ispejjeż li għandhom x’jaqsmu mal-ħatra tal-esperti jekk ikun il-każ kif ipprovdut fl-Artikolu 533 tal-Kap. 9 tal-Liġijiet ta’ Malta.



Rat l-Artikoli 339(1)(e), 382A, 49 u 50 tal-Kapitolu 9 tal-Liġijiet ta’ Malta kif ukoll l-Artikolu 499 (b) u (c) tal-Kapitolu 399 u l-Artikolu 7(1) tal-Kapitolu 446 tal-Liġijiet ta’ Malta.

Rat li l-imputat ammetta l-imputazzjonijiet miġjuba kontra tiegħu u kkonferma din l-ammissjoni anke wara li l-Qorti tagħtu żmien sabiex jirrikonsidra l-ammissjoni tiegħu u wara li wissietu dwar il-pieni marbuta mal-akkużi miġjuba kontra tiegħu.

Rat id-dokumenti kollha esebiti;


Semgħet ix-xiehda ta’ Sefora Tabone minnha mogħtija nhar il-15 ta’ Ottubru 2024[footnoteRef:1]. [1:  Fol. 43 et. seq. tal-proċess; ] 



Semgħat it-trattazzjoni tal-Uffiċjal Prosekutur u tad-difensur tal-imputat dwar il-piena fejn il-partijiet qablu li piena karċerarja ma tkunx idoneja f’dan il-każ.


Ikkunsidrat: 

In vista ta’ din l-ammissjoni, l-akkużi fil-konfront tal-imputat jirriżultaw sodisfaċentament ippruvati.

Illi dwar il-piena, il-Qorti filwaqt li taqbel ma’ dak sottomess mill-prosekuzzjoni u mid-difiża li kundanna ta’ priġunerija effettiva ma tkunx idoneja f’dan il-każ iżda in vista li m’hijiex l-ewwel darba li l-imputat xellef dufrejh mal-ġustizzja ma tistax tinjora n-natura serja tal-akkuża li bih l-imputat jinstab ħati. 

Illi fir-rigward it-talba tal-Prosekuzzjoni sabiex il-ħati jħallas l-ispejjeż li għandhom x’jaqsmu mal-ħatra tal-esperti skont l-Artikolu 533 tal-Kapitolu 9 tal-Liġijiet ta’ Malta, il-Prosekuzzjoni tikkonferma li f’dan il-każ ma tqabbdux esperti u kwindi m’hemmx lok illi l-Qorti tipprovdi taħt dan l-Artikolu.





Deċide


Għal dawn il-motivi, il-Qorti wara li rat l-Artikoli 339(1)(e), 382A, 49 u 50 tal-Kapitolu 9 tal-Liġijiet ta’ Malta kif ukoll l-Artikolu 499(b) u (c) tal-Kapitolu 399 u l-Artikolu 7(1) tal-Kapitolu 446 tal-Liġijiet ta’ Malta, fuq ammissjoni, qed issib lill-imputat ħati tal-akkużi miġjuba kontra tiegħu. Konsegwentament qiegħda tikkundannah:

1)  sitt xhur priġunerija li bl-applikazzjoni tal-Artikolu 28A(1) tal-Kapitolu 9 tal-Liġijiet ta’ Malta qed jiġu sospiżi għal sentejn mil-lum 
2) kif ukoll multa komplessiva ta’ elfejn ewro (€2,000) li tiġi mħallsa mill-ħati mensilment bir-rata ta’ mitt ewro (€100) fix-xahar. 

Il-Qorti spjegat lill-ħati fi kliem sempliċi ai termini tal-Artikolu 28A tal-Kapitolu 9 tal-Liġijiet ta’ Malta l-import ta’ din is-sentenza u x’jiġri jekk fi żmien sentejn huwa jikkommetti reat ieħor punibbli bi priġunerija. 

Oltre dan, il-Qorti sabiex tipprovdi għas-sigurtà ta’ Sefora Tabone detentriċi tal-karta tal-identità bin-numru 470594M u peress illi jeżistu r-raġunijiet indikati fl-Artikolu 412C(1) tal-Kapitolu 9 qiegħda a tenur tal-Artiklu 382A tal-Kapitolu 9 tal-Liġijiet ta’ Malta toħroġ Ordni ta’ Trażżin fil-konfront tal-ħati a favur ta’ Sefora Tabone u dan għal żmien tliet snin mil-lum. 

Il-Qorti spjegat lill-ħati li jekk jikser xi projbizzjoni jew restrizzjoni imposta fuqu f’din l-Ordni huwa jkun ħati ta’ reat u jista’ jeħel, meta jinstab ħati, multa ta’ sebat’elef ewro (€7,000) jew priġunerija ta’ mhux iżjed minn sentejn jew dik il-multa u priġunerija flimkien. 



Iffirmata: Dr. Nadia H. Vella
Maġistrat


Naomi Bonello 
Deputat Reġistratur

